
Düşündiriş haty
          Türkmenistanyň Prezidenti Gurbanguly Berdimuhamedowyň: “Men ýaşlarymyza bilim berişinde düýpli özgertmeleri geçirmegiň wagty geldi diýip hasap edýärin” diýen pikirinden ugur alyp, bilim ulgamynyň  esasy wezipesi  her bir çagany, ýetginjegi, talyby hemmetaraplaýyn öwrenmek bilen, olarda bar bolan tebigy zehini, ukypdyr-başarnyklary ýüze çykarmak, ýaşlaryň isleglerini, endiklerini, höweslerini kämilleşdirmek meselesinde yzygiderli çäreleri durmuşa geçirýärler. Şeýlelikde, bilim ulgamynyň baş maksady ýaş nesle döwrebap bilim-terbiýe bermek bilen, özara zähmetsöýerligi, Watana söýgini, il-halkyna, Hormatly Prezidentimize wepalylygy, halallygy we dogryçyllygy, terbiýelemekdir. Her bir halypa mugallym ýaşlaryň giň düşünjeli, kämil şahsyýetler bolup ýetişdirmeklerinde özüniň şahsy akyl-paýhasy, dünýägaraýyşy, ynsanperwerligi, halallygy, zähmetsöýerligi, edebi bilen nusgawy görelde  bolmaga çalyşmalydyr. 

         2013-nji ýylyň 4-nji maýynda  Türkmenistanyň Bilim hakyndaky Kanunyna gol çekmegi bilim ulgamynda alnyp barylýan okuw-terbiýeçilik işleriniň hilini ýokarlandyrmaga we onuň kanun esaslaryny kesgitledi. Berkarar döwletiň  bagtyýarlyk döwründe milli senenamamyza Ylymlar gününiň, Bilim we talyp ýaşlar güniniň girizmegi bilim ulgamynyň işgärlerini begendirdi we döredijilikli işlemäge ruhlandyrdy. Pedagogikanyñ ylmynyñ esaslaryny özünde jemleýän bu ders  uniwersitetiň pedagogiki ugrukmaly  fakultetleriniñ talyplaryna niýetlenendir. Dersde talyplary pedagogikanyñ  esaslary, etnopedagogika we çagalaryň tomusky dynç alyşlaryny guramaklyk bilen tanyşdyrmak, pedagogikanyň esasy düşünjelerini, kanunalaýyklaryny özleşdirmek, ylmy we pedagogik işde, gündelik  durmuşda olary dogry ulanmak başarnyklaryny kemala getirmek göz öñünde tutulýar.
Maksatnamanyň “Etnopedagogika we häzirki zaman terbiýesine” degişli temalar Berkarar döwletiň bagtyýarlyk döwründe ösýän şahsyýeti köptaraply terbiýelemegiň düzgünlerini, usullaryny, serişdelerini, tärlerini salgy bermek bilen  alnyp barylýan okuw-terbiýeçilik işlerde türkmen halkynyň geçmiş taryhynda bar bolan terbiýäniň ugurlaryny ylmy esasda öwrenmäge mümkinçilik berýär. Talyplara aýry-aýry temalaryň üsti bilen geçmişde türkmen halkyň ýaşlary özbaşdak durmuşa taýyarlamakda alyp barýan işlerini içgin öwrenip, häzirki zaman terbiýesinde olardan ýerlikli hem-de döredijilikli peýdalanmak göz öňünde tutulýar.

         Berkarar döwlletiň bagtyýarlyk döwründe mekdep okuwçylarynyň tomusky dynç alyş döwründe olaryň wagtlaryny şadyýan hem peýdaly geçirmek we Hormatly Prezidentimiziň “Saglyk” maksatnamasyny durmuşa geçirmekde, çagalaryň köptaraply kämilligini gazanmakda we geljekde ilhalar ynsanlar bolup ýetişmeginde çagalaryň sagaldyş we dynç alyş merkezleri ähmiýetli orunlaryň birini eýeleýär. Merkezlerde guralýan köpçülikleýin çäreler her bir çaganyñ,  ömründe gaýtalanmajak pursatlary başdan geçirmäge, toparyň işjeň agzasy bolmaga, okuwda, durmuşda işjeňlik görkezmäge giň ýol açýar.
         Pedagogikanyň düzümine girizilen temalaryñ saýlanylşy şahsyýetiñ maksadalaýyk ösüşiniñ, adamlaryň bir-biri bilen göwnejaý aragatnaşyklaryny  guramagyñ, özüñi we beýleki adamy şahsyýet hökmünde añlamaklygyñ möhüm şerti bolup durýan özeni psihologik düşünjeler bilen berk baglanyşykly  maksadyna tabyn edilendir. Alnan pedagogika bilimler geljekki hünärmen mugallyma, ýolbaşça  okuw we zähmet  toparlarynda  okuw-terbiýeçilik işini  kadaly  guramaga, ösýän  şahsyýetiñ okadylyşynda  we terbiýelenşinde  döreýän meseleleri döredijilikli çözmäge ýardam eder.
Temalaryň gysgaça beýany
Tema 1. Pedagogikanyñ öwrenýän meseleleri
    Hormatly Prezidentimiziň ylym-bilim ulgamyny kämilleşdirmek hakynda durmuşa geçirýän çäreleri. Pedagogika terbiýelemek we okatmak hakdaky ylymdyr. Pedagogikanyň predmeti, taryhy taýdan kemala gelşi. Terbiýäniň döreýşi, ösüşi we kemala gelşi. Pedagogika ylmy we pedagog tejribe. Belli alymlaryň pedagogiki ylmyna goşant goşantlary we olaryň açyşlarynyň okuw-terbiýeçilik işindäki tutýan orny.
Tema 2. Pedagogikanyň beýleki ylymlar bilen arabaglanyşygy we häzirki zaman pedagogikasynyň ösüşi
Pedagogikanyň taryhy ösüşi we esasy pedagogik düşünjeler. Pedagogika ylmynyň özbaşdak pudaga öwrülişi.  Pedagogikanyň esasy öwrenyän meseleleri pedagogikanyň pudaklary. Pedagogikanyň beyleki ylymlar bilen arabaglanyşygy. Pedagogika ylmynyň ösmegine goşant eden görnükli türkmen we daşary ýurtly alymlar. Pedagogika ylmynyň geljekki ösüşleri. Häzirki döwürde pedagogika bilen baglanyşykly alnyp barylýan ylmy-derňew işleri.
Tema 3. Şahsyýetiň ösüşi we terbiýe pedagogikanyň esasy meselesidir
    Adamyň ösüşine täsir edýän esasy ýagdaýlar: tälim-terbiye, durmuş gurşawy, neslegeçijilik ýa-da tohum yzarlama. Pedagogikada şahsyýetiň ösüş meselesi. Şahsyýetiň ösüşde hil taýdan kämilleşmegi. Adamyň ömrüniň ýaş aýratynlyklara we döwürlere bölünişiniň ähmiýeti. Milli müçenama hem-de onuň durmuşda ulanylyşy hakynda. Okuw-terbiýeçilik işinde okuwçylaryň ýaş aýratynlyklaryny, indiwidual we psihologik ýagdaýlaryny göz öňünde tutmak.
Tema 4. Türkmenistanyň Bilim ulgamy
    Türkmenistanyň bilim ulgamynyň ösüşi. Garaşsyzlyk, Berkarar döwletiň bagtyýarlyk döwründe bilim syýasaty hem-de onuň maksady. Türkmenistanyñ Bilim hakyndaky kanunyň ähmiýeti. Bilim ulgamyna häsiýetnama. Bilim ulgamyny guramagyň düzgünleri. Mekdebe çenli terbiýeçilik edaralary, orta, ýörite orta we ýokary okuw mekdepleri. Mekdepden daşary terbiýeçilik edaralary we olaryň mekdepler bilen arabaglanşygy. Häzirki döwürde Bilim ulgamynyň gurluşyny kämilleşdirmek we dolandyrmak wajyp meseledir.
                            Tema 5. Mugallym
      Türkmen jemgyýetinde mugallymyñ tutýan orny. Döwletimizde mugallymlaryñ taýýarlanylyşy. Mugallymlaryñ hünärlerini kämilleşdirmek we olara bildirilýän talaplar. Mugallymlaryñ attestasiýalary we alnyp barylýan usuly işler. Pedagogik iş we onuň öwrenilişi. Mugallymlaryň hünär taýýarlygy we olara häsiýetnama. Pedagogik ussatlygy gazanmagyň ýollary we mugallymyň pedagogik we psihologik taýýarlygy. Mugallymyň sapaga taýýarlygy we oňa bildirilýän talaplar. Mugallymlara mahsus bolan häsiýetler.
Tema 6. Pedagogik iş we onuň ylmy esasda öwrenilişi
     Häzirki zaman pedagogik ylmy-derňew usullaryndan ýerlikli peýdalanmak we netijelerini durmuşa geçirmek bilen baglanysykly çäreler. Adaty pedagogik usullar. Gözegçilik, söhbetdeşlik, anketirlemek, çekişme guramak, duşuşyk geçirmek. Pedagogik tejribe. Pedagogik soragnamalar (test). Toparyň (kollektiwiň) ýagdaýyny öwrenmek. Pedagogikada matematiki usullaryň ulanylyşy.
Tema 7. Didaktika – okatmak we bilim bermek nazaryýeti hakyndaky ylymdyr
    Okatmak nazaryýetiniň taryhy. Geçmişiň pedagoglarynyň okatmak we bilim bermek baradaky pikirleri: Ý.A.Komenskiý, I.F.Gerbert. Didaktikanyň ylmy-barlag usullary we olara häsiýetnama. Häzirki zaman didaktikasynyň meseleleri. Meseleleýin okatmak. Şahsyýetiñ üzüniksiz ösüşi we okatmak. Okatmagyñ öñde goýýan maksatlary. Okatmak işi we onuñ esasy düşünjeleri. Didaktika we hususy metodika.
Tema 8. Okatmagyň görnüşleri we guralyşy
       Okatmagyň görnüşleri we guralyşy barada umumy düşünje. Söhbet sapaklary. Hasap. Konsultasiýa. Synag. Okadylyşyñ görnüşleriniñ taryhy taýdan kämilleşdirilişi we oña bolan zerurlyk. Okatmagyň synp-sapak ulgamynyň taryhy. Praktikumlar, amaly we tejribe sapaklar. Fakultatiw sapaklary. Gyzyklanma sapaklary. Olaryň mazmuny guralyşy we geçirilişi. Gezelenç sapaklary. Goşmaça sapaklar. Öý işi. Onuň ýerine ýetirilişi. Mekdepde zähmet sapaklarynyň guralyşy we geçirilişi.
Tema 9. Sapak-okuw işini guramagyň esasy hökmünde
         Sapak barada umumy maglumat. Sapagyň taryhy taýdan kämilleşdirilişi. Sapagyň görnüşleri we olara häsiýetnama. Sapagy guramagyñ düzgünleri. Olaryň gurluşy. Adaty sapaklar. Adaty däl sapaklar. Açyk sapaklar. Olaryň görnüşleri, gurluşy we geçirilişi. Olara häsiýetnama. Mugallymyň sapaga taýýarlygy. Sapagyñ ýazgysynyñ taýýarlanylyşy we oña bildirilýän talaplar. Sapagyñ netijeliligini ýokarlandyrmak we onuñ derñelişi.
Tema 10. Okatmagyň usullary
Usul barada umumy düşünje. Okatmagyň usullarynyň toparlara bölünişi. Okatmagyň dil üsti usullary. Okuwçylaryň aňyny kämilleşdirýän usullar. Okuwçylaryň işini guramak we tejribesini ösdürmek usullary. Görkezme esbaplary ulanyp okatmak usuly. Kitap bilen işlemek usuly. Okatmagyň netijeliligine gözegçilik etmek usullary. Okatmak usullaryna häsiýetnama. Okatmakda interaktiw usullardan we multimedia tehnologiýalardan peýdalanmak. Okatmagyň usullarynyň saýlanyp alnyşy we ulanyşy.
Tema 11. Okuw işinde tehniki serişdelerden peýdalanmak we bilimleri bahalandyrmak
Häzirki zaman tehniki serişdeler we olaryñ okuw prosesindäki ähmiýeti. Dürli görnüşli okuw işleri gurnalan wagtynda tehniki seridelerden ýerlikli peýdalanmak. Okuwçylaryñ bilimlerini bahalandyrmagyñ ähmiýeti, usullary,  bahalandyrmagyñ wajyp ýörelgeleri: obektiwligi, ulgamlaýynlygy, aýanlygy, töwerekleýinligi, terbiýelejiligi. Baha normalary we olardan edilýän ýeke-täk talaplar. Bilimleri barlamagyñ görnüşleri.
Tema 12. Terbiýäniň mazmuny, wezipeleri, düzgünleri.

     Hormatly Prezidentimiziñ kitaplarynda terbiýäniň milli aýratynlyklarynyň beýan edilişi. Terbiýe jemgyýetçilik hadysasy hökmünde. Terbiýeçilik tutumynyň ikitaraplaýynlyk häsiýeti. Umumy bilim berýän dünýewi mekdeplerde terbiýeçilik işiniň mazmuny. Terbiýäniň okuw bilen arabaglanyşygy. Terbiýäniň wezipeleri. Terbiýeçilik prosesiniň düzümini kämilleşdirmek. Mekdepden daşary terbiýeçilik işiniň mazmuny we guralyşy.
Tema 13. Terbiýäniň umumy usullary we görnüşleri
   Terbiýäniň usullary we tärleri hakynda düşunje. Şahsyýete pedagogik taýdan täsir etmegiň usullary we serişdeleri. Terbiýe usullarynyň görnüşleri. Pedagogik hadysany derňemek. Pedagogik seljerme. Terbiýäniň usullarynyň toparlara bölünişi. Terbiýäniň usullarynyň kämilleşdirilişi. Terbiýäniñ görnüşleri: zähmet, ahlak, gözellik, beden, ekologik terbiýesi we olara häsiýetnama. Şahsyýetiñ kämil derejede ösmeginde terbiýäniñ görnüşleriniñ özboluşly täsiri.
Tema 14. Şahsyýetiň dünýägaraýşyny kemala getirmek

     Dünýägaraýşa kesgitleme bermek. Dünýäni syzmak,   dünýäni kabul etmek, dünýägaraýyş hadysalaryň derejeleýin gurluşy. Dünýägaraýşy kemala getirmegiñ serişdeleri we ýollary. Dünýägaraýşyň ýaş aýratynlyklary. Dünýägaraýyş we  şahsyýetiň pähim – paýhasynyň, duýgy–gatnaşyklarynyň özara baglanyşygy. Dünýägaraýşyň milli-medeni düzüjisi. Ahlaklylyk we dünýägaraýyş.
Tema 15. Maşgala terbiýesi
      Maşgala terbiýesiniň maksady we wezipeleri. Çagalarda aňly-düşünjeli özüñi alyp barşy kemala getirmek. Ösýän şahsyýetde ahlak añyny we hereketini döretmek. Ata-enäniň nusgalyk özüni alyp barşy. Çagalarda öz üsuñe borç almaklygy kemala getirmek. Türkmen maşgalasynyň aýratynlygy. Maşgaladaky rollar. Ulularyň ýaşlara nusgalyk özüni alyp barşyny döretmek. Maşgalanyň taryhyň dowamynda görnüşleri.
Tema 16. Synp ýolbaşçysynyň terbiýeçilik işleri
         Pedagogyñ ahlak-psihologik keşbi. Pedagogik aragatnaşygyñ medeniýeti. Synp ýolbaşçynyñ  ýerine ýetirýän işleri, onuñ aýratynlygy. Synp ýolbaşçynyñ synp kollektiwini  kemala getirişi. Onuñ ata-eneler, mekdep mugallymlary we okuwçylar bilen bilelikde alyp barýan işi. Synp ýolbaşçynyñ  iş meýilnamasy we onuň ýerine ýetirilşi.
Tema 17. Mekdebi dolandyrmak işiniň görnüsleri
   Mekdebi dolandyrmak işiniň ylmy esaslary. Dolandyrmak we ýolbaşçylyk etmek. Mekdep müdiriniñ wezipeleri we borçlary. Mekdep müdiriniñ orunbasarlarynyñ borçlary. Mekdep işiniñ meýilleşdirilişi we hasabat. Mekdebi dolandyrmagyň ýörelgeleri. Başlangyç dolandyryş, mazmun taýdan dolandyryş, guramaçylyk taýdan we dolandyrmagyň tehnologiýasy. Dolandyrmagyň awtoritar, liberal, demokratik hilleri. Mekdebi dolandyrmagyň usullary: umumy usullar, ýörite usullar, guramaçylyk usullar, höweslendirmek usullary. Dolandyrmak sungaty. Dolandyrmagyň ulgamlary: tejribe derejede dolandyrmak: tejribe-logiki derejede dolandyrmak, ylmy derejede dolandyrmak.
Tema 18. Synpdan daşary işler, olaryň okuw-terbiýecilik prosesinde tutýan orny
     Umumybilim berýän mekdeplerde okuw-terbiýeçilik işleriniň özara sazlaşygy. Synpdan daşary işleriň sapaklarda özleşdirilen ylym bilimleriň üstüni ýetirmekdäki orny. Synplarda okuwdan beýleki wagtlarda durmuşa geçirilýän terbiýeçilik işleriniň görnüşleri we olaryň özara baglanyşygy. Synplarda alnyp barylýan terbiýeçilik işlerine mahsus bolan häsiýetler. Synpdan daşary terbiýeçilik işleri derňelen wagtynda we bahalandyrylan ýagdaýynda üns berilmeli meseleler.
Tema 19. Etnopedagogika we häzirki zaman terbiýesi diýen dersiň maksady we wezipeleri.

     Hormatly Prezidentimiziň ýaşlary terbiýelemek hakynda. Halk pedagogikasy hakynda düşünje. Ony öwrenmegiň maksady. Halk pedagogikasynda derňewleriň çeşmeleri. Geçmişiň medeni mirasyny öwrenmegiň zerurlygy. Hormatly Prezidentimiziň türkmen milli däp-dessurlary, olaryň terbiýeçilik ähmiýeti hakynda.
Tema 20. Türkmen halk pedagogikasy beden terbiýesi hakynda
       Hormatly Prezidentimiziň ýaşlary beden taýdan terbiýelemek hakynda. Beden terbiýesiniň taryhy häsiýeti. Berk bedenli, sagdyn, gujurly hem gaýratly, edermen nesli terbiýeläp ýetişdirmegiň hemme wagtda-da zerurlyk bolanlygy. Halk pedagogikasy beden terbiýesiniň ähmiýeti hem wezipeleri dogrusynda. Nesilleriň sagdyn hem kadaly ösmegi ugrunda halkyň eden aladasy. Çagalaryň beden terbiýesi hem beden taýdan ösmegi üçin zerur bolan şertler.
Tema 21. Türkmen halk pedagogikasynda ahlaklyk däpleri
      Milli baýramçylyklar, olaryň ruhy-ahlak taýdan terbiýelemekdäki ähmiýeti. Hormatly Prezidentimiziň ata-babalarymyzyň asylly ahlak sypatlary hakynda. Halk pedagogikasynda adamkärçilik düşünjesi. Halkyň watançylyk duýgusy we onuň ýaş nesli terbiýelemekdäki  ähmiýeti.
Tema 22. Hormatly Prezzidentimiziň çagalar we ýaşlar baradaky edýän atalyk aladalary
Ýurdumyzda ýaş nesliň terbiýesiniň we kemala getirilişiniň nazaryýetiniň esaslandyrylyşy. Çagalaryň guramaçylykly dynç alyş hakynda düşünje. Terbiýeçi-mugallymyň işini guramaga degişli görkezme-usuly resminamalar, gollanmalar we çagalaryň tomusky dynç alşyny guramaklygyň esaslandyrylyşy. Tomusky dynç alyş merkezleriniň we meýdançalarynyň möwsüme taýýarlygyna bildirilýän talaplar. Tomusky mugallymçylyk tejribeligiň esasy wezipeleri. Guramaçylykly dynç alyş döwründe çagalar bilen işlemegiň psihologik-pedagogik esaslary. Tejribeçi-mugallymyň işiniň esasy ugurlary we oňa bildirilýän talaplar. Tomusky dynç alyş merkezlerinde çagalaryň we ýetginjekleriň hemme taraplaýyn ösüşini gazanmak işinde tomusky çagalar dynç alyş merkezleriniň we meýdançalarynyň geçirýän işleriniň mazmuny.
Tema 23. Tomusky mugallymçylyk tejribeliginiň mazmuny
      Türkmenistanyň Prezidenti Gurbanguly Berdimuhamedowyñ kitaplarynyň ýaş nesliň sagdyn ahlak dünýägaraýşyny aňly düşünjeli terbiýelemekde ähmiýeti. Geljekki tejribeçi – mugallymlarda çagalaryň tomusky dynç alşyny guramagyň, ugurlary, usullary barada ulgamlaýyn düşünjeleri kemala getirmek. Terbiýäniň esasy ugurlarynyň mazmunyny milli aýratynlyklara laýyklykda esaslandyrmak. Çagalaryň höweslerine we ýaş aýratynlyklaryna laýyklykda dynç alşyny guramagyň düzgünleri. Terbiýeçi-mugallymyň çagalar bilen işlemek endikleriniň başarnyklarynyň iş-tejribe esasynda kemala getirilişi.
Tema 24. Tomusky çagalar dynç alyş merkezleriniň iş tertibi
      Geljekki terbiýeçi-mugallymlaryň tomusky çagalar dynç alyş merkezlerinde tejribe hünär-öreniş işiniň guralşynyň meýilnamalaşdyrylyşy. Geljekki mugallym-terbiýeçiniň iş meýilnamasynyň mugalymçylyk-psihologik taglymatynda esaslandyrylyşy. Tomusky çagalar dynç alyş merkezlerinde döredilýän mugallymlar toparynyň iş meýilnamasynyň mazmuny, olaryň tapgyrlar esasynda ýazgylary. Pedagogik maslahat we onuň işiniň mazmuny.
Tema 25. Çagalaryň tomusky dynç alşyny olaryň şahsy özboluşlylygyny öwrenmek
Tomusky çagalar dynç alyş merkezlerinde wagtlaýyn çagalar toparlarynyň döredilişiniň psihologik-pedagogik esaslary. Olaryň şahsyýetini öwrenmegiň maksatnamasynyň taýýarlanyş ýazgylary. Çagalaryň şahsyýetini öwrenmegiň esasy düzgünleri. Çagalaryň şahsyýetini we dynç alyş toparlarynyň aýratynlygyny öwrenmegiň netijelerini gündelik iş-tejribede ulanmak. Çagalar wagtlaýyn toparda özüni alyp barşynyň aýratynlyklary.
Tema 26. Terbiýeçi –mugallymyň iş meýilnamasy we oňa bildirilýän talaplar
Çagalaryň tomusky dynç alşyny guramaklyga gatnaşýan terbiýeçi-mugallymyň özüne berkidilen çagalar topary üçin meýilnamalaryň düzüliş düzgünleri we ugurlary. Dynç alyş merkezlerinde we meýdançalarda geçirilýän  sport–sagaldyş, medeni–köpçülikleýin çäreleri we olary geçirmekligiň usulyýeti. Gezelençleri we üýşülýän alawlary guramak. Çagalar toparynda hepdeleýin çykyşlaryň ýazgysyny taýýarlamak. Guramaçylykly seredilen tele-kinofilmler barada çagalar bilen pikir alyşmak. Şapak oýnuny taýarlamak we geçirmek.

